
«Татарстан Республикасында җир асты байлыкларыннан файдалану өлкәсендә аерым мәсьәләләрне җайга салу турында»
Татарстан Республикасы закон проектына
АҢЛАТМА

[bookmark: _GoBack]«Татарстан Республикасында җир асты байлыкларыннан файдалану өлкәсендә аерым мәсьәләләрне җайга салу турында» Татарстан Республикасы закон проекты  федераль законнардагы үзгәрешләр һәм Татарстан Республикасы территориясендә җир асты байлыкларыннан файдалану мөнәсәбәтләрен норматив-хокукый җайга салуны камилләштерү һәм нәтиҗәлелеген арттыру зарурилыгы белән белән бәйле рәвештә эшләнде.
«Җир асты байлыклары турында» Россия Федерациясе Законына үзгәрешләр кертү хакында» 2021 елның 30 апрелендәге 123-ФЗ номерлы Федераль закон, «Эшчәнлекнең аерым төрләрен лицензияләү турында» Федераль законның 1 статьясы һәм Россия Федерациясе Югары Советы карарының үз көчен югалтуын тану хакында «Җир асты байлыкларыннан файдалануны лицензияләү тәртибе турындагы нигезләмәне һәм Россия Федерациясе закон актларының аерым нигезләмәләрен гамәлгә кертү тәртибе турында» җир асты байлыкларыннан файдалану өлкәсендәге законнарга 2022 елның 1 гыйнварыннан үз көченә керә торган сизелерлек үзгәрешләр кертелде.
Сизелерлек үзгәрешләрне исәпкә алып, шул исәптән мәсьәләләрнең бер өлешен федераль дәрәҗәгә күчү белән бәйле рәвештә, «Җир асты байлыклары турында» 1992 елның 25 декабрендәге 1722-XII номерлы Татарстан Республикасы Законына үзгәрешләр кертү урынына, закон проекты яңа закон актында җир асты байлыкларыннан файдалану мәсьәләләрен бер үк вакытта җайга салып, аны үз көчен югалткан дип тануны күздә тота.
Закон проекты белән Татарстан Республикасы дәүләт хакимияте органнарының вәкаләтләрен, җирле әһәмияттәге җир асты байлыклары кишәрлекләреннән файдалану хокукы бирү нигезләрен, региональ дәүләт геологик контроль (күзәтчелек) үткәрүнең гомуми мәсьәләләрен регламентацияләү, шулай ук җирле әһәмияттәге җир асты байлыклары кишәрлегеннән аукцион нәтиҗәләре буенча яки аукцион үткәрмичә файдалану хокукын бирү карала. 
«Татарстан Республикасы территориясендә җир асты байлыкларыннан файдалану өлкәсендә аерым мәсьәләләрне җайга салу турында» Татарстан Республикасы законын кабул итү федераль законнарга кертелгән үзгәрешләрне Татарстан Республикасы законнарында чагылдырырга һәм республика территориясендә җир асты байлыкларыннан файдалануны гамәлгә ашыруның хокукый нигезләрен регламентацияләүне тәэмин итәргә мөмкинлек бирәчәк.


